Gliesta da plaids

La canzun da sontga Margriata ei ina dallas pli veglias e pli interessantas balladas romontschas. Per nus ei il lungatg denton buca pli aschi actuals e perquei grevs da capir. Aschuntei alla gliesta da plaids las muntadas e legi silsuenter aunc inagada la canzun. 

	il stavel


	

	la platta 


	

	scurclar


	

	il bi sein alv


	

	il paster


	

	ad aguri cattau

	

	la zezna
	

	la purschala


	

	scarvunar/scurvanar

	

	24 crenas


	

	il ladretsch


	

	3 tschuncheismas


	

	pietigot


	

	la caldera


	

	il battagl


	


La canzun da sontga Margriata
Pensum:

Il text dalla sontga Margriata ei buc aschi sempels da capir. Per che vus capeschies meglier la canzun dalla sontga Margriata empruei da dar risposta allas suandontas damondas en gruppas da 4.

· Tgei ha il paster pign propi viu?

· Daco eis ei buc bien che la sontga Margriata ei si d’alp?

· Daco less ella exnum impedir ch’il signun sappi da siu misteri?

· Tgei eis ei schabegiau culla natira, cu sontga Margriata ha bandunau l’alp e daco?

Fagei notizias cun vossas rispostas. Discussiunei silsuenter en classa sche vossas rispostas corrispundan ina a l’autra ed empruei dad anflar communablamein las dretgas rispostas. 
Sche vus veis aunc adina miserias cun il cuntegn, saveis leger il suandont text che duess sclarir entginas da vossas damondas.

La canzun da sontga Margriata ei ina dallas pli veglias e pli remarcablas canzuns romontschas. Margriata ei stada 7 stads ad alp e quei mo 15 dis pli pauc. Ella era la gidontra (zezna) dil signun e sevestgida sco um, perquei ch’ei era buca usitau da gliez temps che dunnas mondien ad alp. In di eis ella selischnada ed ha scurclau siu bi sein alv. Il paster pign ha viu quei e vuliu raquintar tut al signun. Sontga Margriata less impedir quei e fa empermischuns, denton senza success. Ella sto bandunar l’alp, denton cun sia partenza pitescha l’entira alp. La canzun da sontga Margriata tractava all’entschatta aunc dad ina diala. Pér suenter in temps ei la canzun vegnida cristianisada e la persuna principala ei vegnida declarada sontga. 
Quella ballada alpestra ei localisada entuorn il pass dil Cunclas. Denton era ell’Engiadina ei quella canzun vegnida cantada. El territori romontsch existan pliras variantas da canzuns cun il medem coc, mo cun ina melodia differenta. La melodia enconuschenta sebasa sin ina registraziun tier dunna Catarina Gartmann-Casanova a Pruastg igl onn 1931. 

Damondas
Rispunda allas suandontas damondas:

Contas stads ei sontga Margriata stada ad alp?

Daco ha il paster viu siu sein alv?

Tgei less sontga Margriata porscher al paster pign, sch’el di nuot al signun? Numna las differentas caussas!

Tgei schabegia cun las vaccas cu ella banduna l’alp?

Nua sesanfla l’alp?

Tgei ei schabegiau culla plaunca, la fontauna e la jarva cu sontga Margriata ha bandunau l’alp?
Damondas (sligiaziun)
Rispunda allas suandontas damondas:

Contas stads ei sontga Margriata stada ad alp?

siat stads

Daco ha il paster viu siu sein alv?

Perquei ch’ella ei selischnada sur ina platta ora.
Tgei less sontga Margriata porscher al paster pign, sch’el di nuot al signun? Numna las differentas caussas!

treis camischas, treis nuorsas, treis vaccas, in bi curtgin, 
in bi mulin
Tgei schabegia cun las vaccas cu ella banduna l’alp?

Ellas vegnan a schigiar dil latg. 
Nua sesanfla l’alp?

entuorn il pass dil Cunclas
Tgei ei schabegiau culla plaunca, la fontauna e la jarva cu sontga Margriata ha bandunau l’alp?

La fontauna ei schigiada si, la plaunca ei seccada e la jarva ei seccada e mai verdegada. 
La sontga Margriata moderna

Sco ti has viu ei la canzun dalla sontga Margriata vegnida scretta avon biars onns. Co tunass ina tala canzun ozildi?

Pensum:

· Fagei gruppas da dus. 

· Mintga gruppa ponderescha en tgei scenari ch’ina tala canzun savess giugar ozildi. 

· Empruei da far ina canzun sco quella dalla sontga Margriata cun midar ils nums, la localitad etc. 

· P.ex. sontga Margriata fa amogna ina play-station enstagl dad ina camischa etc. 

· Il coc dalla canzun sto denton esser il medem. 

· Era la fuorma dalla canzun sto esser tuttina. 

Cu las differentas canzuns ein fatgas, saveis presentar ellas alla classa. 

Bien divertiment!

